
Saiminīks

Kaids saiminīks cīž meikstu sirdi,
Kam beja lobs iz lūpim prōts,
Teic kolpam: «Boroj tūs i dzyrdi
Ai vysu, kas ir klietī krōts!»

I zyrgi speidäț sōc kai rūni,
Kliust brangys gūvș i bullis, teļš,
Ap žūklim veprim — tauku krūni,
I tuklōs vuškys ānā eļš.

A cyukai apneikst klāva smoka,
Jei cytus lūpus kūpā sauc
I, basā ryukstādama, soka:
«Mȳs saimnīks vysus krōp i šmauc!

Jys ražu vōc, kur zyrgi ora,
Patș gūvu pīnu dzer kai teļš.
Paț krītnai cyukai pōri dora.
Tai naīt vairs, cyts jōrūn ceļš!»

Zvīdz zyrgi, pīkreitūt šōm paļom,
Viersș sātmalī ai rogim zveļ,
I lūpi ovācejom skaļom
Par saiminīku cyuku ceļ.

Iz golda midzini jei taisa,
Pi ceplá svaiga dyuņu paļtș.
Ni äsț jai tryukst, ni svaiga gaisa,



Ir cyukys lykums gūdā calts:
«Lai zyrgi mōcōs rakņōț zámi!
Ai sarim vuškom vajag bȳț!
Lai vīnaidi tūp augsti, zami:
Par cyukom vysim ŗaiz bȳș kliuț!»

I zyrgi purnim zámi roka,
I gūvș jau paļtīs vōļojās,
I vuškys cyuku klāvā smoka,
Par cyukom — naizaveidōjäs.

Niu beidzūt lūpi mūst nu molda,
Ka cyuka cepešam tik der.
Lyudz saiminīku, lai īt — volda,
A tūs, kas naklausa, lai per.



Dzaltonōs kūrpis

Ŗaiz kaidā ōdu tiergōtovā,
Kur tik malnōs ōdys slavä,
Bej voska krōsys kūrpis lyktys
I na jau slyktys:
Lobs materials, lobs dorbs turklōt,
Speiḑ purnș, ai smolku laku klōts.
A malnōs ryuc: «Fui! Taidu jūku!
Kas atnesș šur ir taidu spūku?»
Tī ari malnōs lakeneitis
Nu lapnuma i lelys šveitis
Valk smīnā sovys lyupys plōnōs.
Tá traknys iudinș-zōboks klonōs
I rasnā bolsā maigu tonu
Sōc mōcäț vīšņom smolkū tonu:
«Mums vysim krōsu viersā lyka,
Tik tu väļ dzaltona i plyka!»
Brāc malnōs kūka tupelis:
«Gryusț dorvā šaidys bezkaunis!»
I smolkōs kūrpis dzaltonōs,
Tik —pazamōtys jusdamōs,
Sōc kaunā sarkț zam spūžō laka
I klusu asarenis sloka:
I tiergōtōjs kod tyvōk pīnōk,
Tōs īsōc klusā bolsā runōț:
«Ak mīlȳș kungs i pavielnīk!
As kaunu naspieju vairs cīsț,
Liç munu viersu malnu zīsț!»
Smej tiergōtōjs i soka tōm:



«Jums napīdar bȳț kauneigōm
I klausäț zōbokgudreibys:
Pret jums šeit vysi — nav nikas!»
Tá malnȳ plauki kustäț sōk.
Vot, lakeneitis tyvōk nōk
I pīglaudeigi runōț sōk.
Nōk cytys kūrpis, čībenis
Tik pazemeigys, lobenis...
I kūka tupelis jau dzīd:̧
«Ak, lyudzu, kundzeiț, pīdūdit!»
Paț iudinș-zōboks eļļainīs
Mōj stuļmim kūrpái dzaltonai:
«Kai sacäț, tys jau jūks bej viņ.
Tik najám ļaunā, karalīņ!»



Nūpītnīs zvierbulș

Pi Putnu mōtis aizlidoj
Kaids zvierbulș ŗaiz i pratynoj:
«Mōț, soki maņ, kas tei par nataisneibu,
Ka vysi verās tik ai īviereibu
Iz ierglim, vonogim,
Navys iz zvierbulim?»
I Putnu mōtá atbiļḑ jam:
«Daudz̧ spāka ierglám, vonogam.»
«A dzīsmu nav, kas soldōs skaņōs kvieļ.»
Tai zvierbulș jai ai speiti ībylst väļ.
Tys tīsa, jā.
A šymā vāsijā
I attureigijā
Jūs reiceibā
Ir radzams viņu lelȳș varonums.
Jī vysim škīț kai nūslāpums,
I tys vysvairōk pateik mums.»
Niu zvierbulș steidz, kur dzymtō sola,
Tī atsasāst iz mīta gola
I dūmeigs kluș.
Tī cyti līpōs, veitulūs
Tik čyvynoj i spurdz, i lāc,
A šys tik kluss — kai ierglis patș.
I golvā jam tik augstys spāka dūmys,
I lapnums aug nu klusātōja lūmys.
Tá kaida bryunsvōrceitá,
Jauna zvierbuleitá,
Pec kurys daudzi jauni zvierbulāni



Gon kauneigi, gon tyvojūtīs lāni
Bej sazacantušs bīži,
Rádz̧: pīlyudzieju borā navā
Tys bolsā kārcūšyjā sovā
Vysvairōk glaimu tai bej runōjș.
Kur gon jys palicș?
I īrauga jei viņu klusumā
Iz mīta gola, skots jam tōlumā,
Kur syly tynās myglys bōlumā.
«Cik sovaids jys! Cik kluss i drūms!
Jys izaver kai ierglá kūms!»
I pieški mozō skaistulá
Kliust ari bōla vīntulá:
Iz mīta säd ̧i dūmōs grymst,
I skaistīs kņōbș iz láji lymst...
I dobu kod jau krāsla klōj,
Jī obi skumis pōrrunoj.
Niu pīviļceigīs klusātōjs
Ir zvierbuļciltái tīsōtōjs
«Cik tukša dzeivá tīm i prōts!
Kas gon tī nateik čyvynōts?!
Jīm svešs ir dūmu varonums
I klusums — spāka izpaudums.»
«Šys spāks ir obim divim mums!»
Steidz zvierbuleitá pībolsōț.
Pi drauga placa pīplūkūt.

*
I ka kas dzeivi radzäț prūt
Tam nōksīs bīži nūvārōț:
Par iergli zvierbulș dažs gryb kliut,



Paț tagad mītā skumst varbȳț...

«Olūts-1» 1943.g.



Teļu vaļdeišona

Ap Jurgim pavasar,
Kod vītys izteikț var,
Brauc pușgraudnīks sáv mekläț vītu jaunu,
Leidz jemūt zyrgu, gūvi, cyuku, aunu.
Nav mōjōs saimnīks ar,
Jam tryukst, kas zámi ar.
Bez sorga mōjai breidi jōpalīk,
Leidz graudnīks jauns nu mīsta pōrvasts teik.
Duņ stallī greida,
Pokovi tū meida.
Myud ̧gūvș, gramojūt pi sovim volgim,
Pec ganeibom sauc aitys bolsim spolgim.
Tik teli trejs, kas breivi klāvā kleida,
Pa duru spraugu laukā leida.
Rádz̧: mōju ļaudș tai kai izslauceitī,
Stōv lūpi, klāvūs dzeiti,
Ir breivi tikai vīni vīneigi
Kai saimnīki.
I vierseitș opolenš
Kai kapulenš,
Div slaidys táleitis
Kai páleitis
Pa vysu sātu staigoj
Ai lelu īdūmeibu vaigā.
Gryb kōrteibu tī mōjī īvásț sovu
I tai, lai justu sovu varu, slavu.
Jī zyn, ka zyrgi viņus sameiț spātu,
I nūlem vinim tivleņ izteikț vītu.



Kam jūs tá veļti borōț?
Jo zámi izarț taču cyukys varūt.
Pret sūtys lelū gaili
Gon naizjiut jī baili,
Bet dzīsmá jō, kas vysus mūstīs sauc,
Telim mīru jauc.
«Kō jys tá brāc ik stuņdis?
Taids klāvā jōīspuņdej!»
Lem obys táleitis nu jauna klāvā īleist
I vysom gūvim cičus tukšus izzeisț.
Līk vuškom baileigom, lai zōli saplyucūt
I vaļdinīkim — telim zīdojūt.
I skali maurojūt,
Jī vysim ziņōț prūt,
Ka mōjōs niu pec pōrtraukuma gara
Jauna dybynōta vara.
I bļaunūt lyudz jī sovu tāvu viersi,
Nōkț sorgōț jūs, pret vysim rogus värsț.
I lūps tū dzierd,̧ raun sovu saiti pušu
I iznōk, dusmōs pīri apskurbušu.
Jys nūdur suni, kas iz telim riejș,
I kumeļu, kas mōjai apkōrț skriejș.
Tod sātu izjaucș, pučōs īleidș,
Ād zīdus suleigūs ai muti plotu.
Vot taidu saimnīks īraudzäja skotu,
Kod pōrbraucá ai pușgraudnīku mōjōs.
Niu telim vaļdnīkim tai plōnōk klōjōs,
Jūs viersi pīsäja i šmaugu bārza reiksti
Niu skaudri izbaudäja teļu sōni meiksti.

*



I dzeivī radzom: na vīns ir teļš,
Par vaļdinīku patș kas sevi ceļ.



Lobōkō ligzda

Ŗaiz ierglis, putnu karalș,
Iz klinšu kraujis nūsiedș,
Par putnu vaļsti dūmōjș
I nūliemș,
Lai putni perekļus
Ceļ vysi vīnaidus.
I sasauc putnu sapuļci jys dreiž,
Kas nūdūmu šū dzeivī vásș.
Gon tī, kas varoni, gon tī, kas vōji,
Šur sanōk vysi spōrnu cylōtōji.
Iz klinšu kraujom sāstās vonogi,
Pi kraujis kōjom slaistōs pingvini,
I strausi miļzeigī,
I seili līleigī,
I sprostī čāgōni,
I pūra stykuti,
I guļbi dyžonī,
I mozī kolibri...
Tur myrdzūšs tai kai kāvs,
Īt īdūmeigīs pāvs,
I sudobr-zvonus dola
Zalta laksteigola.
I putnu karalș paceļ bolsu nu,
I vysi klausōs viņa uzrunu:
«Nav labi tys, ka plašai putnu saimái
Nav vysys ligzdys caltys vīnaidys.
Tys traucej brōleibai, tys traucej laimái,
Tys dažam lapnumu i dažam naidu nas.



Tod nūlámsim kai nalaužamu normu
It vysom ligzdom vīnu byuvis formu.
As īteicu jums ligzdu kolngolā
Nu žogorim i zyrgu ostrim cītim,
Lai bārni raudzeitīs var tōlumā,
Lai ilgys dzymst pec laukim naizītim.»
Tys pateik vōrnai palākai,
I ari vonogs, krauklis pīkreit tai.
Tá sovu bolsu paceļ meža peilá:
«Kū väļ! Kū väļ! Kas tys par naprōtu!
Voi tī bȳș cōlim dzidra iudiņ-dzeilá?»
Jai guļbis pībolsoj, lai vōrnu aprōtu.
I putni čyvynoj, i čeipsț, i sauc,
I bolsu knáda sazaprasț jīm jauc.
A ierglis apsauc jūs i pamōca,
Lai sovu projektu tī kotrys sastōda
«Kam ligzda mums? — tai soka strauss —
Cōlș īzaškálș, kur saulá smej.»
Klīdz dzagūzá, ka aizkreit ausș:
«Lai ligzdys mozī putni vej!»
I daudzi gudrys runys tur,
Kai ligzdu cálț, nu kō i kur.
— Storp nīdŗom upī skaisti veiț!
— Storp zorim kūkā izraudzeit!
— Zam jumta, leits kur naspiej leiț!
— Bārns kūka dūbumā lai meiț!
Aug projekti i padūmi,
Kas pōrsteidz putnu padūmi,
Ai vīnu vairōk tūs īnōk,
Tik kotrys sovu īteikț mōk,



Leidz beidzūt ierglis saprasț sōk,
Ka vīnošonōs naiznōk:
Voi ligzda grazna, naboga,
Škīt kotram sova lobōka.
I putynim tūs vaļdinīks
Iz mōjom atsagrīztīs līk:
Lai palīk vyss taipaț kai bej,
Lai otkon vacōs ligzdys vej.



Gōdeigōs lopsys

Lōcș tī apzastōj
I stulbi aplyukoj.
Tī paūšņōja vylks
I blenzá acim zaļom.
I ōpsș tī palāk-zylgs,
I brīdș ai aurom skaļom,
I cauná mozlīt bykla
I začu mōtá žygla,
I vōvereitá moza,
I naiga meža koza,
I tai kai pūra valns
Tī meža keilș vīns malns,
It vysi puļcäjäs
I lyukōjäs,
Kur burts pec burta stīpts
Iz plotys bārza tōsș
Ai gailá ašni trīpts
Bej sajiusmynūšs stōsts:
«Nu laika gola nav šei līta loba,
Ka vysim zvierim nav tik gudra doba,
Kai lopsom mums, kas dzeivojom pa olom,
Gar syla nūmaļom i jaukom meža solom.
Dauḑz skaistu zvieru aizīt būjā solā,
Dauḑz nōvī kreit, jo naspiej glōbtīs olā.
Máș aicynojom nōkț šur mōceitūs,
Kai smiļkšu kolnūs byuväț mōjūkļus.
Tik nōcit, paklausit i voldytäs, jo skots
Sōk līgtū īkōrōț, kai radș tys dzeivī plašā.



Tū roksta labdarș jiusu — lopsu tievenš patș
I jiusu aizstōvá, as — lopsu mōtá poša.»
Kod dīna nōkušō par sylu lānom cäläs,
Jau smiļktș tī bierkovim nu kolna sárdis väläs.
Tī meža keilș jau roka, ilkņus dauzūt,
Tī ryucá vylks, zam kūkim saknis graužūt,
Tī šņōcá ōpsș, šys olu meistars vacs,
I, sejis nasūt, brīžam gura placs.
I bryunīs lōcș tá rōmi tusdams dvásá,
Kod lelus smiļkšu kliepus prūjom násá.
Bej kotram zvieram dorbā vīta dūta,
Tik lopsu ciltș nu tō bej atbreivōta.
Gon lopsu tievenš dažs,
Lai izrádzātai tyktu,
Tī rokōs veikls, brašs,
Ai purni speitā pyktu.
A cyti staigōja tik darbinīkus dzanūt,
I zvieri strōdōja tī elsojūt i stenūt.
Kod gulá rōdeita bej kotram sovā styurī,
Bej zvieri saspīsti, kai īsprūstōti byurī.
Dreiž lopsu mōteitis
Ai vysu sovu cilti
Tik sōka štūtätīs
I izaguläț sylti.
I lopsu lelmōtá pi däṕom dzaltonom
Vairs pīlipț naļōvá paț teirom smiļkteņom.
I smailū purni lapni gaisā slīnūt,
Jei syudzīs jau: jū zvieri naapdīnūt.
Jei līk, lai lōcș jai panas kuplū ásti,
I vylkam pasoka, lai ceļu slauka.



A zači, ōpši — meža zvieri sprosti,
Lai pazyud prūm, kur staigoj lopsa tauka.
Īt seikim sūleišim jei, dorbus apskota,
I lopsu ciltș-tievenš i golms jū pavoda.
Jī rōda mōjūkļus, kur zvieri naktis voda,
I planus izklōsta, kas veikts tikș väļ pec goda
A zvieri tū kod dzierd,̧
Jīm ašnis dzeislōs vard:
Jo apnicș ir jau smiļkti kasț i válț
I lopsu saiḿom jaunys zālis cálț.
Lōcș īzarāc
I sažņaudz ásti tū,
Kū rūkā nesș,
I lopsu lelmōti jys gaisā ceļ
I pavodūnim zveļ...
I izierst lopsu bors, kod nūsysts ir kaids ducș,
Jōs olōs slāpdamōs niu dūmoj: lōcș ir jucș.
A lōcș tik sazaslīn i rācūt zeimi dūd,
Lai zvieri breiveibā niu mitekļus sáv rūd.

Ir dzeivī lopsu daudz̧,
Kas lātticeigūs šmauc.

«Olūts-2» 1943.g.



Mīra nūruna

Bej cyukai rogi ŗaiz
I ilkni vuškenái,
I ezelám — kai lyušam leiki nogi,
I začam, kas tik dreizs,
I styrnai baileigai
Bej īrūči, kas īvainōja smogi.
I vysa zámá kaujis lauks tod kliva,
I uzvaru gon vīns, gon cyts kaids giva.

A lopsai viļtneicai
Bej bažōs jōdūmoj,
Ka čyuskys dzanyulș beja vystom kņōbī.
Pi vylka aizīt jei
I stulbū pīrunoj,
Lai Dīvam syudz, ka nav viers zámis labi.
Lai dzeivnīkciļtis atbruņojūt Dīvs,
Tod zámis viersā jauki klōšūtīs.

Dīvs vylku pījem ar
I viņu izklausa.
«Šū lītu izvásț var,»
Jys beidzūt apsūla,
«Lai svieteigs mīrs ŗaiz vaļdeitu pōr zámi.»
I lopsai klausūt, zvieri pīkreit tam,
Ka īrūčus Dīvs vinim prūjom jem.

A mīra svātkūs nu
Teic lopsa uzrunu
I lyudz, lai dzeivnīki jai nalīdzūt
Tik mozus nadzeņus
I osus zūbeņus,



Kas nūdar, sakņōs olu izkašūt.
Lyudz lyusș i lōcș sáv nogus — kūkā kōpț,
Dažs — zūbus, rogus: sylnys, zōli grōbț.

I rōmī dzeivnīki,
Kas lāti ticeigi,
Tū ļaun i sūla Dīvam nasyudzäț,
Dūts zvārasts svineigi,
Ka dzeivōș brōleigi,
A mīru šū jau rōda nōkūšs reits...

*
Kas cytim soldus sūliejumus pauž,
Tam daudzŗaiz sirdī vylta kōpurs snauž.



Nostu nesieji

Ŗaiz tiergōtōjs kaids kolnōjā
Lyudz dorbā lūpus paleigā:
Pōr kolnu nostys jōnasūt,
Jys bogoteigi moksōšūt.
I atīt zyrgs i vierss kaids brašs,
I teļš, i sunș, i syvāns mozs.
Kur cyti īt, tī valkās leidz
Rōms, mīgains lūpenš — ezeleitș.
I tiergōtōjs jīm pastōsta:
«Ir stōva taka kolnōjā.
Jiuș apsverit, voi spāka tikș,
Voi pușcelä kaids napalikș!»
Teic zyrgs: «Maņ gaitā viejainā
Teik skraidäț stōvā kolnōjā.»
Dyuc viersș: «Tī nav kū gudrōț maņ,
Jo spāka atlykom ir gon.»
I ari sorkonraībīs teļš
Niu mauroj, tiergōtōjam meļš:
«Pōr aizom lakstäț maņ ir prīks,
As — dzimș kai kolnu medinīks.»
Rej sunș, maļ ásti viecīnim:
«As bȳšu pōri liecīnim!»
Paț mozīs syvāns soldi spīdz:
«Kungs, mieginōț maņ naaizlīḑz!»
Tik ezelș stōv, jam mutá cīț,
Jys taisōs klusu prūjom īț.
I nūzabreinoj tiergōtōjs
I prosa: «Voi tu slyms, voi vōjs?



As cerieju: tu bȳsi tys,
Kas munys nostys pōrnosōș.»
A ezelș teic: «As vasals gon,
Kōpț kolnā — nazagribīs maņ:
Var kraujōs krisț i nazacálț,
Var nosta aizā īzaválț.
Maņ naryup nauda, naryup gūds,
Sirdș muna — mīru cīnäț prūt.»

Īt ezelș prūm, a zyrgs jau jūž
Ai nostu kolnu augstumūs.
Jam kräpis gaisā cylojās,
Kod skrīnūt aizys pōrlāc jys.
A gaita bej par strauju jam,
Rádz viņu ōtri nūgurstam.
Jau, jau jys kolna golu jauž,
Tá — kreit i kōji pušu lauž...

A viersș, kas kryumūs īgōjș
I gonompulku saūdș,
Mat nostu nūst i kryumūs zyud,
Lai tiergōtōja monts tī tryud!
Skaņ kolnā izmysuma auri:
Teļš bezspieceigs pyuš raužūt tauri...
I sunș pa cyta kolna skaustu
Prūm zūgās — patș lai nostu grauztu
Kvīc syvāns tai kai svylynōts:
Iz klāvu atsagrīzț tam prōts.

Drauḑ monts vyss tagad būjī īț.
Veirs ezeli lem stryčūs sīț;
Dzan kolnā, syt, raun apaušus,
I ezelș nostys nas i tuš...



*
Kam spiejis ir, a slynkums mōc,
Tū vīnmār voda cyta prōts.



Aizsītōs acș

Pec dorba, kas dareits cīteigi,
Kliust vysi lūcekli gurdoni
I napacīteigi.
I ka kaids pazakusț tod greizi,
Tī cyti klīdz iz ŗaizi:
Cik tys ir apvainōjūši
I napareizi!
Tai gadäjäs ŗaiz pādim,
Kas kotrs nesș bej veizi,
Tai sazarunōț ai placim
Inaidā pret acim:
— Kas gon šōm ir par bādom?
Storp kaulu kolnim īdūbumā meikstā
Tōs sylti īzaveiksta
Īškā.
Kod draud ̧kaut kas, iz ŗaizi
Aizver plokstus prīškā.
Máș tikai kolpi asom:
Jūs deļ máș kustom, ejmom, ceļom, nasom.
Šōs zyn tik vīnu:
Augu dīnu
Iz vysom pușom ziņkōreibā värtīs,
Kur cytim lūceklim pa svīdrim vajag pärtīs!
— Tei tīsa, draudzinis — tai placi atsasauc,
I dzeislys sastīp tī; i plaukstīs dyuris rauc.
— Máș, dräbjōs īgārbti, kai tymsā naktī smūkom
I pakalpeigi sevi lūkom,
Ceļom, nasom,



Nūzamūkom.
Šōs tikai breivā tōlī verās,
I ka gryb, to aizaverās,
Slāpdamīs aiz meikstom krunkom.
I jau dyuris gryb ai dunkom
Acș pōrmōcäț.
A väļ savaļdäț
Spiej vōrds, kas mīrynoj:
— Tōs tikai jōaizklōj,
Lai pazeist tymsumu, zaudej breivi,
Lai izzyn taidu paț kai mȳsim dzeivi,
A tikleidz lokots bej pōr acim sīts,
Pi pyrmīm sūlim pādi jiut, cik cīts
Ir akminș pazagadiejș celä.
Gon vīnmār augšōk kōjis celäs,
A... matās, sleiḑ i apzaveläs
Niu augums vyss, kas rūkys stīpūt
Ap pierstim dubļus sajiut līpūt,
A, augšā ceļūtīs, ai placu vītu
Atsadur pret mītu.
I placs jau aizmiersș sovu breivis slōpi,
Tik vaiḑ par sōpi.
Viņ kōjis dumpeigōs väļ voda speits,
Tōs tikai tōļōk steidz
I celäs, kai tik kreit.
A dūbī dzilä, pīlejș bej kū leits,
Kod augums klyup i taisūs sleikț,
Ka mutī iudinș dzälis smeläs,
Kai osns atziná, sōc dumpinīkūs deigț:
Cik nūzeimá ir acim lela.



Ka tūs na sáv tik breivi, gaismu rūd;
A īgiutū tōs vysu lobam dūd.

*
Ir cyts kaids organisms,
Kam kōjis, rūkys ir i acș,
I tam tei poša klizma:
Ai acim gryb tys dažŗaiz staigōț
I cálț, i násț, i pläsț, i klaigōț.
I tod tik beidzās lelȳș tracș,
Kod augums — dubļūs īzaracș.



Pūdnīks

Ŗaiz Vīglȳș Golva nūzaskatiejș,
Kai strōdoj pūdnīks — dorba pratiejs,
Gryb jys ari
Pūdnīks kliuț par vari,
Lai bȳtu naudená i maizis ryka bīza,
Jo pūdnīks peļnej labi, tei ir tīsa.
I mōlus meicej Vīglȳș Golva sveisdams,
I cenšās voi nu ōdys ōrā leisdams,
A trauki, centīs tu cik gribi,
Atgōdynoj tikai kipi.
Kur cyts kaids, izcītș tik dauḑz mūku,
Šam dorbam atmastu ai rūku,
Jo par lobu pūdnīku na kotrys gon var kliuț,
A Vīglam Golvam saprasț itū gryuț.
Jys cenšās mīrynōjumu sáv giuț
Peļōdams niu pūdnīku ikvīnu:
Kam trauks ai leikumim i greznōjumim asūt,
Ni taidu izmieräț, ni lobuma taids nasūt,
A traukam zynōtnis i patīseibys vōrdā
Bȳț vajagūț tik stōvom sīnom
Kai taiseitam nu skōrda...

*
Dažs Vīglȳș Golva, lai tik sevi caltu,
Paț vysu-skaistū mōkslys dorbu paltu.

«Olūts-3» 1943.g.



Vaļdinīks i cyuka

Ŗaiz dzeivōja kaids vaļdinīks,
Kas dzeivī vysur patīseibys dzynīs.
Jō atpyuta i dzeivis prīks
Bejș pīnōkums, tai patș jys atsazynīs.

Ŗaiz brauc jys vaļstī apzavärț,
Cik lykumi jō dereigi i lobi.
Steidz tauta ceļus zīdim bärț,
Leidz mōkūnim aug gūda vōrtu stobi.

Bet tá pa ceļu, zīdim bārtu,
Kur tivleņ vajag vaļdinīkam braukț,
Īt cyuka vōrtu apzavārtu,
I naleidz reikstș, i naleidz «uș kur!» saukț.

«Kas as? — Kas jys, kas itá īș?
Voi ceļš nav vysim breivs? Da, tō tik tryuka! 
As vaļdnīks nabȳšu, bet ari jys
Nikod tok naspäș palikț cyuka!»

*
Dažs sovā sprostumā kliust najiuteigs kai sīna;
Ni patș kū paveikț spiej, ni cyta veiktū cīna.

«Olūts-6» 1944.g.


